
Kalaallit Nunaanni perorsaanermik ilinniarfik
llinniartitsisumik Piorsaavimmilu immikkoortortami aqutsisumik
pissarsiorpoq

Unamminiagassanut nutaanut sapiissuseqgarpit killingusaarlu nutaaq piareersimaffigaajuk, taava
PI/SPS-imi Perorsaanermik llinniarfimmi llulissaniittumi ilinniartitsisutut Piorsaavimmilu
aqutsisutut atorfik soqutiginartoq inuttassarsiorneqarpoq. PI/SPS Kalaallit Nunaanni
perorsaanermik seminariatuaavoq, nunarsuarmi kangerluit iigartartullit annersaat
kusanarnerpaallu, nunarsuup kingornutaatut erligisassatut UNESCO-mit ilanngunnegarsimasup,
ganittuani inissisimaffeqgartoq.

Seminaria 350 missaanik ilinniartogarpoq ilinniartitaanernut assigiinngitsunut tallimanut
agguataarsimasut: isumaginninnermi ikiortitut ilinniarneq, socialassistentitut ilinniarneq,
perorsaasutut sammivilimmik bacheloritut ilinniarneq, najugaq gimannagu
perorsaasunngorniarneq kiisalu ulluunerani meeqqganik sullissinermi ikiortinngorniarneq. 48-nik
sulisogarpugut taakkunannga 22 missaat ilinniartitsisuullutik.

P1/SPS nuna tamakkerlugu suliassaqarfii pingaarutillit makkuupput:

- Perorsaasunngornianik, socialassistentinngornianik isumaginninnermilu
ikiortinngornianik ilinniartitsineq

- Perorsaanermik suliassagarfik tamakkerlugu pikkorissarnernik ilinniagagaqqinnernillu
isumaginninneq

- Najukkami pisariagartitsineq malillugu ulluunerani negeroorutini ikiortitut
ilinniartitaaneq isumagissallugu

- Perorsaanermik suliassagarfimmi — suliatigut ilinniartitaanernullu tunngasutigut -
ineriartortitsineq isumassarsiornerlu

llinniartitsisumik Piorsaavimmi aqutsisutut suliagartussamik kissaateqarpugut.
Pikkorissartitsinerit amerlanerusut ingerlanneqartarnissaat kissaatigaarput Pl/SPS-imilu
ilinniartitsisoqatigiinnut ilaalissaatit Seminariap Kalaallit Nunaanni isumaginninnermi
suliassagarfiup iluani allannguegataanissamut anguniagaanut atasumik pikkorissartitsinerit
ineriartortitseqataaffiginissaannut periarfissagassallutit.

llinniartitsisumik Piorsaavimmi aqutsisutut suliagartartussamik pissarsiorpugut,
ilinniartitaanerni arlalinni ilinniartitsisinnaasumik P1/SPS-illu suliassaqarfiini
pikkorissartitsinerit ineriartortinneqarnerannik suliagartussamik pissarsiorluta.
Pikkorissartitsinerit nuna tamakkerlugu ingerlanneqartarput perorsaanermilu suliassaqarfiup
iluani pikkorissartitsinikkut neqerooruteqgartartuni siuuttunngornissaq anguniarlutigu.

[linniartitsisutut Piorsaavimmilu aqutsisutut ilinniartitaanerni pikkorissartitsinernilu seminariap
ingerlataani ilinniartitsisassaatit, pikkorissartitsinermi ilinniartitaanermilu aqutsisoq,
piorsaavimmilu allaffimmiut suleqatigalugit pikkorissartitsinermi negeroorutigineqartartut
nukittorsassallugit. Nuna tamakkerlugu suliassagarfimmik ganimut attaveqarnissat
naatsorsuutigineqarpoq, taamatullu suliffimmi misiliisunut siunnersortitut pikkorissartitsinernik
negerooruteqarnermut tunngatillugu kiisalu suliffimmi misiliisunut ataqgatigiissaarisutut
suliassaq perorsaasunngorniat eqqarsaatigalugit aamma suliassaqarfigilersinnaallugu.

Perorsaanermik suliassagarfimmik ilisimasaqarlutik ginnuteqgartut, kalaallisullu ogalussinnaasut
salliutinniarpagut.

Pikkorissartitsinernut ataqatigiissaarisup suliassarai:

- Pikkorissartitsinernik nutaanik negeroorutit ineriartortitsineq, matumani imaanut,
ingerlannegarnerannut sinaakkutit ilinniartitseriaatsinillu isumaliutit ilanngullugit.

- Pikkorissartitsisut suliatigut siunnersiogatigisassallugit

- Pikkorissaasassalluni imaluunniit ilinniartitaanerni pisariaqartitsineq naapertorlugu
sivikinnerusumik ilinniartitsisuusassalluni.

- PI/SPS-imi pikkorissarnermut immikkoortortagarfiup tunngaviusumillu ilinniartitaanerit
suleqatigiinnerannik nukittorsaassalluni.

- Pikkorissartitsinerit ataqatigiissassallugit, pilersaarusiussallugit nalilersortassallugillu.

- Pikkorissartitsinerit ingerlannegarnissaannut aningaasassarsiortassalluni

- Ujartuilluni sulisassalluni pikkorissartitsinernillu ujartorneqartunik suliagartassalluni.

- Piorsaavik, illup iluani aamma avataaniik suleqgatigisat sulegatigalugit
isumagqatigiissuteqarfigalugit kinguneqgartussamik ogaloqatigiissinnaaneq

llinniartitsisutut aamma Piorsaavimmi aqutsisoq eqaatsoq ineriartortitsinissamut
isumaliutegarsinnaasoq perorsaanermilu suliassagarfiup iluani kajumissuseqarnerata saniatigut
suleqgatitut pitsaasoq suleqatikkuminartorlu pissarsiarerusupparput, avatangiisiminut
suliassaminullu ajunngitsumik isummertaasegartoq.

Qinnuteqgartuni ilinniakkamik atuilluarsinnaaneq piginnaasallu makku pingaartinneqarput:

e Perorsaasutut ilinniagagarputit attuumassutilimmik ilinniagagaqqgissimasoq immaga
masteritut imaluunniit kandidatitut.

e Inuussutissarsiutini ulluunerani aamma ullog unnuarlu paaqginnittarfiit suliassaqarfiini
misilittagaqgarputit perorsaasutut atorfinni suliassat ilisimasaqarfigalugit imaluunniit
perorsaanermut attuumassutilimmik uppernarsaatitalimmik misilittagaqarlutit aamma
isumaginninnermi / inuiaqgatigiilerinermi suliassaqarfiup iluani.

e Pikkorissartitsinernik ingerlatsinermik misilittagagarputit.

e llinniartitsinermik misilittagaqgarputit.

e Suliassarpaaluit namminersorlutit sulegateqarlutillu aaggissuullugit atagatigiissarlugit
ataatsikkut naammassinegarnissaannut ingerlassinnaavatit.

e Kalaallit Nunaannit misilittagaqarlutillu ilisimasaqarputit kulturillu allat aallaavigalugit
sulinissat ammaffigalugu.

e Pikkorissartitsinernut ataqatigiissaarisutut kalaallit ogaasiinik piginnaaneqarneq
iluagutaassaaq.

Aningaasarsiatigut atorfinitsitaanermilu atugassarititaasut

Akissarsiat atorfininnermilu atugassarititaasut, tassunga ilanngullugit atorfinitsitaanermi
soraarnermilu angalanissamut akiliunneqgarnissamut pisattallu nassiunneqarnerannut Kalaallit
Nunaanni Namminersorlutik Ogartussat kattuffiullu isumaqatiginniarsinnaatitaasup
attuumassuteqarfigisap akornanni isumagatigiissutaasut atorfininnerup nalaani atuuttut
naapertorlugit ingerlanneqgassapput.

Najugaq

Atorfimmut atatillugu malittarisassat qaqugukkulluunniit atuuttut naapertorlugit sulisunut
inissiamik pequsersorsimanngitsumik innersuussisogarsinnaavog. Inissamik
innersuussisogarsinnaanngilag, pinegartoq atorfimmut atatillugu inegareersuuppat, imaluunniit
inegarsimappat kommunep inaataanik Namminersorlutillu ogartussalluunniit inaataanik.
Malittarisassat gaqugukkulluunniit atuuttut naapertorlugit inissiamut
innersuussutigineqartumut akiliutit qularnaveeqqutillu akilernegassapput. Atorfimmut atatillugu
ini atorfegarnermut tunngavoq atorfegarnerullu unitsinnerani gimanneqassalluni.

Inegarnermut akiliut aamma inissiap pitsaassusaa nikerarsinnaapput inissiap ganga
sananegarsimanera, piginnittua il.il apeqqutaallutik. Sulisutut ataavartumik initaarnissaq



&
, PERORSAANERMIK ILINNIARFIK / Socialpcedagogisk Seminarium

SPS
utaqgginarsinnaavoq, taamaattumik utaqqiisaagallartumik inissiisogarsinnaasarpogq, tassunga
ilanngullugu najugaqatigiiffinnut minnerusunut imaluunniit akunnittarfimmi inissianut
inissiisogarallarsinnaalluni, taakkulu akileraarusersornegassallutik. Sulisunut inissiani
utaqgiisaasumiklluunniit inigisani angisuunik uummasuuteqarsinnaaneq soorlu
gimmeaqgarsinnaaneq gitsuuteqgarsinnaanerluunniit periarfissaganngilaq

Paasissutissat sukumiinerusut Rektorimit Nuka Kleemann, ogarasuaat +299 38 35 50-ikkut, mail:
nuka@pi.sps.gl-ikkut imaluunniit Tullersorti Marianne Nissen ogarasuaat +299 38 35 50-ikkut
mail: marianne@pi.sps.gl-ikkut pissarsiarineqarsinnaapput.

Seminaria pillugu www.pi.sps.gl—imi

Piaartumik atorfik imaluunniit sukumiinerusumik isumagatigiissutegarnerup kingornatigut
inuttalerneqarusuppog.

Qinnuteqarfissaq ullog kingulleq 19. juni 2020 nal. 8:00 (Kalaallit Nunaata kitaata nal. malilugu)



